
Shri Harimahima Ashtakam

ஶ்ரீஹரிமஹிமாஷ்டகம்

(இந்த்³ரவஜ்ரா-உபஜாதி வ்ரு’த்தம்)
ஶ்ரீத⁴ர்ம-ஸத்³மந்யவதீர்ய விஷ்ணு-

ர்யோ வாஸுதே³வோ ஹரிக்ரு’ஷ்ண ஈஶ: ।
ஶ்ரீநீலகண்டோ²ऽத்ர புநாதி மர்த்யாந்
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 1॥
யஸ்ய ஸ்வரூபே தில-லக்ஷணாநி
ஸ்வப⁴க்தசேதாம்ஸி ஹரந்தி யத்³வத் ।
அயாம்ஸி சாகர்ஷமணி-ப்ரவேகா
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 2॥
யஸ்யாக்ஷரே தா⁴மநி யத்ப்ரஸக்தா:
க்ரீட³ந்தி தி³வ்யேऽக்ஷர-ஸம்ஜ்ஞமுக்தா: ।
ஸம்ராட் தநூஜா இவ ஸர்வமாந்யா
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 3॥
யஸ்யாஸ்யபத்³மேऽத்³பு⁴தபூ⁴ரி ஶோபே⁴
வஸந்தி நேத்ரப்⁴ரமரா ஜநாநாம் ।
ஹம்ஸா யதா² மாநஸ-பத்³மவ்ரு’ந்தே³
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 4॥
ய: போஷயத்யத்ர நிஜாந் ஸ்வகீய-
ஜ்ஞாநோபதே³ஶேந ஸுதோ⁴பமேந ।
வத்ஸாந் ஸுஶீலா பயஸா யதா² கௌ³ர்
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 5॥
பாக²ண்ட³த⁴ர்மா ஹ்யுத³யேந யஸ்ய
ஶாக்தா வ்யலீயந்த யதோ²தி³தேऽர்கே ।
கூ⁴கா வ்ரு’ஷத்³வேஷிண ஏவ சாந்யே
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 6॥

யத்பாத³-பத்³மேऽக்ஷரமுக்த-சேதோ
ப்⁴ரு’ங்கா³ ரமந்தே ஸரஸீவ மீநா: ।
ஆஸேவ்யமாநே பு⁴வி பூ⁴ரிப⁴க்தைர்
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 7॥
யதீ³ய-ஸௌந்த³ர்ய-கு³ணாதி³பாரம்
ஶேஷாத³யோ யாந்தி ந யஸ்ய ப⁴க்தா: ।
வாஞ்ச²ந்தி நாப்யக்ஷர-ஸௌக்²யமந்தர்
த்⁴யாயே ஹரிம் தம் ஹ்ரு’தி³ த⁴ர்மபுத்ரம் ॥ 8॥
இதி ஶ்ரீகோ³பாளாநந்த³ஸ்வாமிவிரசிதம் ஶ்ரீஹரிமஹிமாஷ்டகம் ஸம்பூர்ணம் ।

